
O‟QUVCHILAR BILIMINI NAZORAT QILISHDA TESTDAN 

FOYDALANISH. 
Muhammadova D.A, Qurbonova M.X. 

Buxoro davlat universiteti 
 

Bugungi kunda jamiyatimizning barcha sohalarida o‘zgarishlar, jahon 

standartlariga javob berish uchun katta o‘zgarishlar yuz bermoqda. Jumladan ta‘lim 

tizimida ham. Davlatimiz rahbari tomonidan 2021 yil 24 dekabrda oliy ta‘lim tub 

ijobiy o‘zgarishlarga olib keladigan oliy ta‘lim muassasalariga moliyaviy, akademik 

va tashkiliy boshqaruvda mustaqillik berish borasida ikkita tarixiy qaror imzoladi. Bu 

esa ta‘limning rivojlanishiga yanada hissa qo‘shadi. O‘quvchilar bilimini baholash 

ta‘lim jarayonining muhim qismi hisoblanadi. Ta‘lim sifatini hamda o‘quvchilarni 

bilim darajalarini doimiy ravishda nazorat qilib borish ta‘lim jarayoniga muhim 

yangiliklar kiritishga asos bo‘ladi. 

―Ma‘rifat‖ gazetasining 2018-yil 12-dekabr sonida chop etilgan ―Fizikadan 

abituriyentlar bilimi nega past?‖ nomli maqolani o‗qib, bizda ham ba‘zi fikrlar paydo 

bo‗ldi. Maqolada fizikadan abituriyentlarning bilimi yildan yilga pasayib 

borayotgani ta‘kidlanib, buni - dtm.uz saytida berilgan ma‘lumotlardan ham sezish 

mumkin. Xususan, sayt bergan ma‘lumotga ko‗ra, 2020-2021-o‗quv yili uchun test 

topshirgan abituriyentlarning fanlar bo‗yicha egallagan bilimi tahlil etilganda fizika 

bo‗yicha ko‗rsatkich eng past - 31,50 ball ekani aniqlangan. Bu ona tili va adabiyot 

(49,64 ball), biologiya (45,0 ball), geografiya (45,0 ball) fani ko‗rsatkichlaridan ham 

kam. Hozir qo‗llanilayotgan testlar faqat yopiq formada yoki bitta to‗g‗ri javobni 

topishga asoslangan. Uning formulasini quyidagicha ta‘riflash mumkin: ―aniq shart -

belgilangan yechish yo‗li+bitta to‗g‗ri javob‖. Bu ideal holat uchun to‗g‗ri bo‗lishi 

mumkin. Lekin hayot, iqtisodiyot, ishlab chiqarish ochiq tipdagi masalalarni 

yechishni talab qiladi. Uning formulasini shunday tuzish mumkin: ―noaniqlik-

shart-yechishning turli xil yo‗li mumkin bo‗lgan, ehtimolli javoblar to‗plami‖. 

Yurtimizda so‗nggi yillarda Atom elektr stansiyasi va shunga o‗xshash boshqa 

zamonaviy korxonalar tashkil etilyapti. Bunday korxonalarni malakali kadrlar bilan 

ta‘minlash uchun yuqori salohiyatga ega, bilimli fizik mutaxassislar zarur. Afsuski, 

DTM bergan ma‘lumotlarga ko‗ra, bunday mutaxassisliklar bo‗yicha qabul 

ko‗rsatkichlari juda past. Fizika birinchi fan bo‗lgan elektron apparatlar ishlab 

chiqarish mutaxassisligiga 61,9, intellektual muhandislik tizimida 57,6, muqobil 

energiya manbalari mutaxassisligiga 57 ball to‗plagan talabalar qabul qilingan. 

Muallif testlarning yarmi nazariy savollar, yarmi masalalar va ular birinchi, 

ikkinchi, uchinchi darajali testlar ko‗rinishida bo‗lishi lozimligi haqida o‗rinli taklif 

beribdi. Xalqaro TIMSS dasturi bo‗yicha maktab o‗quvchilarining bilimini 

baholashda 5 ko‗rinishdagi test topshirig‗i kiritilgan. Bular: 

- eng sodda axborotlar (atama, fakt, eng sodda tushuncha va hodisalar) barcha 
topshiriqlarning 40 foizini; 

- murakkab axborotli tushunchalar barcha topshiriqlarning 29 foizini;

- nazariya, tahlil va muammoni yechish barcha topshiriqlarning 21 foizini; 

- asbob va materiallarni, standart va tabiiy-ilmiy metodlarni qo‗llash barcha 

topshiriqlarning 6 foizini; 

- tadqiqotni o‗tkazish, o‗rganish kerak bo‗lgan savollarni

 aniqlash, tadqiqotlarni rejalashtirish va bajarish, olingan 

natijalarni muhokama qilish, xulosalarni shakllantirish barcha 

topshiriqlarning 4 foizini tashkil etadi. 

Davlat test markazining faoliyati, tuzilmasi va vazifasini zamon talablari 

asosida qayta ko‗rib chiqish va uni Testologiya markaziga aylantirish 

lozim. Testologiyaning nazorat va metodologik masalalari tashkilotning 

asosiy vazifasi bo‗lishi kerak. Bu markaz turli rahbar xodimlarning malakasini 

oshirish, ularni ishga olish uchun testlar ishlab chiqish bilan shug‗ullansa, 

maqsadga muvofiq bo‗ladi. 

Hozirgi vaqtda ta‘lim jarayonini boshqarish, o‗quvchilar bilimini aniqlash 

vazifasi bir-biridan mustaqil ikki tashkilot — Davlat test markazi va Xalq 

ta‘limi vazirligi zimmasidadir. Bu maqsadga muvofiq emas. Ta‘limni 

tashkil etish va baholash birgalikda olib borilishi kerak. Shu sababli ham 

testda tushunmovchiliklar ro‗y bermoqda. Bu masalaga sistemali yondashuv 

zarur. 

